
				এই পাতাটির মুদ্রণ সংশোধন করা প্রয়োজন। 
চিঠিপত্র २०३७
আমার লেখার বাধ আপনি ভেঙে যায় এবারে তা হয়নি । অনেক ধীরে ধীরে কোনোমতে ঘরে বাইরে লিখে তার পরে জড়তার ভারে নিজীব হয়ে পড়ে আছি । এবার আমার সাহিত্যের শাখায় ভালো করে বসন্তের মুকুল ধরল ন। ফিরে গিয়ে বোলপুরে বসে নিশ্চয় তার সঙ্গীতের বক্তৃত। লিখ ব— সেজন্যে সে কিছুমাত্র যেন উদ্বিগ্ন না হয়। এখনি বোলপুরেই ফিরতুম কিন্তু পতিসরের সেই পল্লীসংস্কারের কাজটা আমাকে ভূতের মত পেয়ে বসেচে অন্তত তাকে একটা পিণ্ডি না দিয়ে ফিরতে পারচিনে । পিয়াসন সাহেব আমার সঙ্গে এসে জুটেচেন নইলে আরো শীঘ্র কাজ সারতে পারতুম। খুব সম্ভব আগামী সপ্তাহের গোড়াতেই কলকাতায় গিয়ে পড়ব । ইতিমধ্যে তোমার গল্পটি মেজে ঘষে বাগিয়ে রেখে দিয়ে। তুমি যখন প্রথম গণ্ডী পেরিয়েছ তখন আর গল্প লেখায় তোমাকে ঠেকিয়ে রাখা যাবেন— এখন থেকে তোমার এই এক বহু হবার পথে চলল। কিন্তু তুমি সবাইকে শুনিয়ে বেড়াচ্চ কেন ? ওটা আচমকা বের করতে পারলেই ভালো হত। ইতি বুধবার
শ্রীরবীন্দ্রনাথ ঠাকুর

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৯:১৩টার সময়, ১৯ জুলাই ২০১৮ তারিখে।

